
				এই পাতাটির মুদ্রণ সংশোধন করা প্রয়োজন। 
Qobo সোক্রেটাস । [ভূমিকা
ইহার কয়েকটা আচার আলোচনা করিলে চিত্তে এই সন্দেহের উদয় হইবে, যে হয় তো আদিতে ইহার প্রকৃতি ও লক্ষ্য একেবারে অন্যরূপ ছিল । ।
গ্ৰীকেরা বিশ্বাস করিত, যে এই পর্বের মধ্যে প্ৰেতাত্মারা নগরে বিচরণ করে, এজন্য তৃতীয় দিনে উহাদিগের পূজা অনুষ্ঠিত হইত। এই উপলক্ষে তাহার একটা হাড়িতে শস্যের দানা ও ফলের বীজ রাধিয়া পাতালবাসী হামীসকে নিবেদন করিত ; কোনও মানুয। এই ভোগের এক কণিকাও সম্পর্শ করিত না । সুতরাং এটা যে স্বৰ্গবাসী কোনও দেবতার পূজা নহে, তাহা অক্লেশেষ্ট বুঝা যাইতেছে। তৎপরে, উৎসব সমাপ্ত হইলে, পূজকের ‘প্ৰেতগণ, চলিয়া যাও, আন্থেষ্টারিয়া পৰ্ব্ব শেষ হইয়াছে,” এই বলিয়া প্ৰেতাত্মাদিগকে বিদায় দিত। শুধু তাহাঁই নহে। যদিচ “পানপত্ৰ” নামক উৎসবের দিনে পাত্রগুলি পুষ্পমাল্যে সুসজ্জিত হইত, উৎসবকারিগণের মধ্যে মদ্যপানের প্রতিদ্বন্দিতা চলিত, এবং ডিওনীসস মহাসমারোহে স্বীয় পরিণয় সম্পাদন করিতেন, তথাপি দিনটা অশুভ বলিয়া গণ্য ছিল, কেন না, আর্থীনীয়েরা বলিত, যে এই দিনে উপরত আত্মা সমাধি হইতে বাহির হইয়া আইসে। এজন্য তাহারা প্ৰত্যুষ্যকাল হইতে বাড়ীর দরজায় আলকাতরা লাগাইত ও একরকম লতা (buckthorn) চিবাইত। ঐ লতার রেচক গুণ ছিল। ইহাতে মনে হয়, যেন তাহারা ভাবিত, যে ঐ ভৈযজ্যের গুণে অপদেবতা তাহাদিগের দেহে প্ৰবেশ করিতে পরিবে না, কিংবা প্ৰবেশ করিয়া থাকিলেও নিষ্কাশিত হইয়া যাইবে। সুতরাং “পানপত্ৰ” উৎসবটী নিশ্চয়ই প্ৰেতপুরুষের উৎসব ছিল। কুমারী জেন এলেন হারিসন বলেন, যে খুট্ৰই শব্দের বুৎপত্তি হইতে বোধ হয়, যে উহাও একটা প্ৰেতপর্ব। এখন পিথাইগিয়ার কথা। কুমারী হারিসনের সিদ্ধান্ত এই, যে এই উৎসবে পিথস অর্থাৎ মদের কলসীর ব্যবহার দেখা যায় বটে, কিন্তু ‘আদিতে যে কলসীতে মৃতদেহ সমাহিত হইত, তাহা হইতেই উৎসবটীর সূত্রপাত হইয়াছে। সুতরাং প্ৰথম দিনের পর্বটীও প্ৰেতগণের উদেশেই নির্বাহিত হইত। ফাৰ্ণেল এই সিন্ধান্ত যুক্তিসঙ্গত বলিয়া বিবেচনা করেন না।

